
Belén Martín Lucas

Crecín nunha familia moi grande.  
Éramos cinco irmáns e irmás.  
Eu era a terceira e a primeira nena.  
De pequena, cambiabamos moito de casa.  
Por iso aprendín cedo a ser independente  
e a facer novas amizades.

Na casa había moito ruído e moito movemento. 
Sempre pasaban cousas. Cando a miña nai nos 
levaba á biblioteca de Xixón, eu collía libros e lía 
sen parar. Nos libros atopaba calma.  
As historias axudábanme a  
descansar do barullo da casa.

Hoxe, os libros seguen sendo moi importantes 
para min. Gústame ler no meu tempo libre e 
tamén no meu traballo. Lin moitos libros  
que me emocionaron, que me ensinaron e  
que me fixeron pensar.

Cando era adolescente, decateime de algo.  
Na casa non se trataba igual aos irmáns  
ca ás irmás. Iso parecía inxusto, e eu protestaba. 

Coñecín profesoras que me axudaron moito.  
Grazas a elas, aprendín palabras para explicar 
esas inxustizas que xa sentía.  

No meu traballo leo textos e  
vexo películas e series.  
Despois penso sobre o que contan.  
Analizo temas como o poder, os conflitos,  
a historia e a vida das persoas. 

Análise de textos e películas 

Estudo de:

•	 Que ideas,  
valores e ideoloxías  
aparecen nos textos,  
películas ou series

•	 Como o poder e  
os conflitos se reflicten 
nas palabras

•	 Como a linguaxe inflúe na 
forma en que entendemos 
a realidade

Está ligada a campos como 
a Lingüística, a Socioloxía e 
a Ciencia política.

A través da ficción,  
reflexiono sobre problemas reais.

Unha parte importante do meu traballo  
é dar visibilidade a autoras negras,  
indíxenas e migrantes.  
Tamén estudo como se xuntan  
diferentes desigualdades.  
Estudar como pensamos e imaxinamos 
o mundo tamén é importante.

 

Persoa indíxena
Unha persoa indíxena é  
alguén que pertence aos pobos 
orixinarios dun lugar.
Iso significa que a súa familia 
vive nese territorio desde hai 
moitísimo tempo, antes de  
que chegasen outras persoas 
doutros lugares.
Estas persoas adoitan ter:
• Cultura propia
• Lingua propia
• Tradicións propias

En resumo: é unha persoa que 
forma parte dos primeiros po-
bos dun territorio.

Persoa migrante
Unha persoa migrante é alguén 
que se muda dun lugar a outro 
para vivir.
Pode mudarse a outro país ou a 
outra cidade.
Faino por diferentes razóns:
• Buscar traballo
• Estudar
• Fuxir dunha guerra
• Ter unha vida mellor

En resumo: é unha persoa que 
deixa o seu lugar de orixe para 
vivir noutro sitio.

Pero investigar pode dar moita alegría.  
Se imos traballar moitas horas,  
mellor facelo en algo que nos guste.

Na miña vida persoal, teño apoio.  
Comparto a vida cun home  
que coida e  
comparte as responsabilidades.  
Axudámonos un ao outro.

Facer investigación feminista  
non sempre é fácil.  
Hai prexuízos.  
Pero este traballo é moi necesario.  

Prexuízo

Un prexuízo é unha idea ou 
opinión sobre unha persoa sen 
coñecela ben.

É cando pensas algo de alguén 
antes de falar con esa persoa 
ou saber como é de verdade.

Os prexuízos poden ser negati-
vos. Por exemplo:

Pensar que alguén é malo polo 
seu aspecto

Pensar que unha persoa non 
sabe facer algo pola súa orixe

En resumo: un prexuízo é xulgar 
a alguén sen ter información 
suficiente.

Quero lembrar unha idea importante:  
temos que usar os dereitos  
que outras mulleres conseguiron antes. 

E tamén debemos abrir camiño 
 para as que veñen despois.  
Non estamos soas.

